
Шағын шаруа (фермер) қожалықтарында және жұртшылық қожалықтарында мал шаруашылығы бойынша 

негізгі көрсеткіштерді ай сайын есептеу әдістемесі

1. Кіріспе
Мал шаруашылығы халықты жоғары калориялы азық-түлік өнімдерімен қамтамасыз ететін, азық-түлік және жеңіл өнеркәсібі, малдан алынатын азықты өндіру үшін шикізат көзі ретінде қызмет ететін, ауыл шаруашылығының ең маңызды саласы болып табылады. 

Мал шаруашылығының статистикасы салада орын алатын үдерістерді бақылайтын, тұтастай мал шаруашылығындағы, оның жеке сала тармақтарындағы және шаруашылық санаттарындағы даму деңгейін анықтайтын ауыл шаруашылығы статистикасының бағыттарының бірі болып табылады.
Ауыл шаруашылығы өндірісін жүзеге асыратын шаруашылықтар үш санатқа бөлінеді: ауыл шаруашылығы кәсіпорындары, шаруа (фермер) қожалықтары және жұртшылық қожалықтары. Мал шаруашылығының жағдайын және дамуын неғұрлым толық сипаттау үшін аталған барлық санаттар бойынша ақпараттың бар болуы қажет. Осындай ақпарат шаруашылықтардың барлық санаттарын қамтитын жылдық статистикалық байқау деректері негізінде қалыптасады.
Жыл бойы тұрақты ай сайынғы байқаулармен тек ауыл шаруашылығы өндірушілеріне жататын мал шаруашылығы өнімінің орташа және ірі тауар өндірісті ауыл шаруашылығы кәсіпорындары мен шаруа (фермер) қожалықтарының бір бөлігі ғана қамтылған. Мал шаруашылығы бойынша толық көрінісін ай сайын қалыптастыру үшін, шағын шаруа (фермер) қожалықтары және жұртшылық қожалықтары бойынша негізгі көрсеткіштер есептеп анықталады.

Осы әдістемеде шағын шаруа (фермер) қожалықтарында және жұртшылық қожалықтарында мал мен құс басын ай сайын есептеу және мал шаруашылығы өнімдерінің негізгі түрлерін (етті, сиыр сүтін, тауық жұмыртқасын, қой жүнін, терілерді) өндіру  бойынша ұсыныстар келтірілген. 
Осы әдістеме аудандық статистика бөлімдерінің мамандары тәжірибелік пайдалану, сондай-ақ облыстық және республикалық деңгейде есептеулерді бақылау үшін арналған. 

2. Негізгі ұғымдар
Ауыл шаруашылығы кәсіпорны –  ауыл шаруашылығы өнімін өндірумен, сақтаумен және қайта өңдеумен, ауыл шаруашылығы саласындағы қызмет көрсетумен айналысатын заңды тұлға немесе оның құрылымдық бөлімшесі.  

Шаруа (фермер) қожалығы – дара кәсіпкерліктің жүзеге асырылуы ауыл шаруашылығы өнімін өндіру үшін ауыл шаруашылығы мақсатындағы жерлерді пайдаланумен, сондай-ақ осы өнімді өңдеумен және өткізумен  үздіксіз байланысты  адамдардың отбасылық-еңбек бірлестігі. Заңды тұлғаны құрмай және заңды тұлғаның белгілері болмаған кезде кәсіпкерлік қызметпен айналысатын адамдар шаруа (фермер) қожалығының субъектілері болып табылады.
Мал шаруашылығы өнімінің орташа және ірі тауар өндірісті шаруа (фермер) қожалықтарына, тізімі Қазақстан Республикасы Ауыл шаруашылығы министрлігінің АӨК экономикасы және ауылдық аумақтарды дамытудың ғылыми-зерттеу институты әзірлеген, «АӨК экономикасының ҒЗИ және ААД» РМК Ғылыми кеңесімен (9.11.2004ж. № 7 хаттама) және ҚР АШМ ҒТК (27.07.2005ж. № 1 хаттама)  экономиканың секциясымен бекітілген, «Ауыл шаруашылығы кәсіпорындарының орташа және ірі тауар өндірісін қалыптастыру және оларды анықтау критерийлері» ұсынымдарының негізінде анықталатын шаруашылықтар жатады. Көрсетілген тізім тоқсан сайын жандандырып отырады. Осы тізімге енгізілмегендер шағын шаруа (фермер) қожалықтарына жатқызылады.
Жұртшылық қожалықтарына жеке қосалқы шаруашылықтары, ұжымдық бақтар мен бақшалар, саяжай телімдері жатады. Жеке қосалқы шаруашылығы - ауылды жерлерде және қала маңындағы аймақтарда орналасқан жер телімдерінде өз мұқтаждықтарын қанағаттандыруға бағытталған жұртшылық қожалықтарының қызметі.
Ауыл шаруашылығы малы мен құс басы – есепті кезең соңына шаруашылықтардағы тірі мал мен құс саны.
Мал шаруашылығының өнімін өндіру – ауыл шаруашылығы малдарын пайдалану нәтижесінде  дайын өнім өндіру (сүт, жұмыртқа, жүн, тері және т.б.), тірі салмақта мал мен құстың барлық түрлерін союға өткізу, ара шаруашылығы және терісі бағалы аң шаруашылығы өнімі.
Мал мен құс өнімділігі – мал мен құстың 1 басына шаққандағы мал шаруашылығы өнімінің өндірісін сипаттайтын көрсеткіш. Өнімділік 1 сауын сиырға шаққандағы орташа сүт сауымы, 1 жұмыртқалаушы тауыққа шаққандағы орташа жұмыртқалауы, 1 қойдың жүнін орташа қырқу, 1 мал басының орташа тірі салмағы сияқты көрсеткіштерді сипаттайды.

Мал мен құсты союға өткізу – мемлекетке, тұтынушылар кооперацияларына, базарларға, меншікті сауда желісі, қоғамдық тамақтану кәсіпорындары арқылы мал мен құстың барлық түрлерін союға сату, баспа – бас айырбас мәмілесі бойынша айырбастау, сондай-ақ шаруашылықтың өзінде мал мен құсты сою.

Төл – өлі туған төлді есепке алусыз шаруашылық иелігіндегі аналықтардан алынған тірі мал саны.

Шетінеу – аурулардың, апаттардың, қызметкерлердің немқұрайды қараудың және т.б. нәтижесінде өлген және амалсыздан сойылған  ауыл шаруашылығы малы мен құстың саны.
3. Мал мен құс басын есептеу
Жыл бойы табын ішінде малдардың жүйелі қозғалысы байқалады. Осы қозғалыстың нәтижесінде әр айдың 1 күніне мал басының белгілі саны қалыптасады. Ауылдық (селолық), кенттік және қалалық округтердің әкімдіктері жүзеге асыратын әр жұртшылық қожалықтарын есепке алу және шаруа (фермер) қожалықтарын есепке алу 1 қаңтар мен 1 шілдеге шаруашылықтардың көрсетілген санаттарындағы мал мен құс басы туралы деректердің болуына мүмкіндік береді. Шағын шаруа (фермер) қожалықтарында және жұртшылық қожалықтарында жылдың қалған күндеріне (1 ақпандағы, 1 наурыздағы, 1 сәуірдегі және т.с.с.)  мал мен құс басын анықтау үшін малдың әр түрі бойынша ай сайын табын айналымын есепті түрде құрастыру қажет.

Табын айналымы, кіріс бөлігінде төл алу, малды басқа жақтан сатып алу, өзге де кіріс көрсетілетін, шығыс бөлігінде – малды союға, шетінеуге өткізу, тірі малды басқа жаққа сату және өзге де шығыстар көрсетілетін баланс түрінде ұсынылады. 
Көрсетілген балансты құрастыру үшін әр есепті айда ветеринарлық қызметтің ағымдық ақпаратын, ауыл шаруашылығы кәсіпорындарының және ірі және шағын шаруа (фермер) қожалықтарының есептілігін пайдаланған жөн, сондай-ақ өткен жылдардағы мал қозғалысының серпініне сүйенген жөн.
Шағын шаруа (фермер) қожалықтарында және жұртшылық қожалықтарында есепті айдағы төлді аталған әр шаруашылық санатындағы мал мен құс аналықтарының орташа санын (1 қаңтардағы немесе 1 шілдедегі әр шаруашылықты есепке алудың соңғы деректері бойынша) соңғы бес жыл серпініндегі 100 аналықтың төліне орташа төл шығымына көбейтумен анықталады. 
Есепті айда төл санын анықтауда оның маусымдылығын ескерген жөн. Төл саны тек төлдеу науқаны кезеңінде есептеледі. Әдетте, ірі қара малдың төлдеуі аймақтарға байланысты болады, бірінші тоқсанның соңында басталып, бірінші шілдеге дейін жалғасады. Жылқы шаруашылығында ұқсас жағдай қалыптасқан, мұнда бие құлындау республиканың көпшілік аймақтарында бірінші тоқсанның соңында басталады және көбінесе 1 тамызға дейін жалғасады. Қой шаруашылығында қоздау науқаны өңірлерге байланысты, наурыздың соңында басталады және мамырдың соңына дейін жалғасады. Кейбір солтүстік облыстардың аудандарында шағын мөлшерде қойдың қысқы қоздауы орын алады. Шошқа шаруашылығындағы аналық шошқаның торайлауында басқа мал түрлерімен салыстырғанда маусымдылық байқалмайды, торайлануы жыл бойы жүріп отырады. Сондықтан  торайлардың төлдерін айлар бойынша бірқалыпты есептеуге болады. Құс шаруашылығында балапандарды күрік тауықпен басып шығару сәуір, мамыр және маусым айларына келеді.
Шағын шаруа (фермер) қожалықтарында және жұртшылық қожалықтарында ауыл шаруашылығы малдарын сатып алу және сату, ай сайынғы есеппен қадағаланатын ауыл шаруашылығы кәсіпорындарында және ірі шаруа (фермер) қожалықтарындағы мал мен құсты сатып алу және сату туралы деректер негізінде анықталады. 
Егер есепті айда шаруашылықтардың осы санаты жұртшылық қожалықтарына немесе шаруа (фермер) қожалықтарына мал мен құс сатуын көрсетсе, онда жұртшылық қожалықтары және шағын шаруа (фермер) қожалықтары бойынша тиісті сатып алуды көрсету қажет. Сату бойынша осыған ұқсас.

Сонымен қатар, шаруа (фермер) қожалықтарына сатып алу-сату бойынша есептегі деректерді нақтылау қажет және шағын шаруа (фермер) қожалықтарына қатысты бөлігін ғана пайдалану қажет. 

Сондай-ақ сатып алуды және сатуды есептегенде сауда өңірлерін ескеру қажет, яғни талданып отырған аудан шегіндегі шаруашылықтар немесе басқа аудандардың және облыстардың шаруашылықтары арасында сатып алу-сату жүргізілуін анықтап, тиісті түзетулерді жасау қажет. 

Мал мен құсты союға өткізу, сондай-ақ шетінеу, әдетте, тиісті анықтамаларды беруге уәкілеттігі бар мал дәрігерлік қызметтерімен бақыланады. Сондықтан есепті айда союға өткізілген мал мен құс санын, сондай-ақ өлген және амалсыз сойылған малдың санын анықтау үшін жергілікті мал дәрігерлік қызметтердің деректерін пайдаланған жөн. 
Сиыр басын есептегенде жоғарыда аталған қозғалыспен қатар қашарларды негізгі табынға көшіруді есепке алу қажет. Ол үшін жылдың басына ірі қара малдың жыныстық-жастық құрылымы бойынша деректер пайдаланылады. Есепті күнге ересек табын жасына жеткен қысырлар және қашарлар негізгі топқа көшіріледі. 

Табын айналымының кіріс және шығыс бөліктерін қалыптастырғаннан кейін шағын шаруа (фермер) қожалықтары және халық шаруашылықтары бойынша есепті мерзімнің соңына малдың әр түрі бойынша саны формула бойынша есептелінеді:

Kбасы + Ктөл + Ктүсім – Ксою – Көлім – Ккету = Ксоңы  ,                   (1)

мұндағы
Kбасы  – есепті айдың басындағы мал мен құс саны;
Ктөл    – есепті айдың ағымындағы төлдің саны;

Ктүсім – есепті айда басқа жақтан сатып алынған, шаруашылық ішіндегі басқа жас топтарынан ауысқан мал мен құс саны;

Ксою    –  есепті айда союға өткізілген мал мен құс саны;
Көлім   – есепті айда  өлген және амалсыздан сойылған мал мен құс саны;

Ккету  – басқа жаққа сатылған және басқа себептермен шығып кеткен тірі мал мен құс                                                                                                                   саны;
Kсоңы  – есепті айдың соңындағы мал мен құс саны.
4. Союға өткізілген мал және құстың салмағын есептеу (ет өндіру)

Табын айналымымен анықталған мал мен құстың союға өткізілген санын бір бастың орташа тірі салмағына көбейтумен есептелетін, есепті айда шағын шаруа (фермер) қожалықтарында және жұртшылық қожалықтарында союға өткізілетін мал мен құстың жалпы тірі салмағының көрсеткіші арқылы ет өндірісі анықталады.
Сойылған және союға өткізілген мал мен құстың бір басының орташа тірі салмағы, шағын шаруа (фермер) қожалықтарын және жұртшылық қожалықтарын іріктеме байқау деректері негізінде анықталады. Қаңтар мен маусым аралығында есептеу үшін өткен жылғы желтоқсанда жүргізілген байқау деректері, шілде мен желтоқсан аралығында – есепті жылдың маусымында жүргізіген байқау деректері пайдаланылады.
Vтірідей өткізілген = Ксою * Mбас ,                                                (2)

мұндағы
Vтірідей өткізілген – есепті айда союға өткізілген мал мен құстың жалпы тірі салмағы;

Ксою             – есепті айда союға өткізілген мал мен құстың саны; 

Mбас          – союға өткізілген мал мен құстың бір басының орташа тірі салмағы;
Шағын шаруа (фермер) қожалықтарында және жұртшылық қожалықтарында малдың ет өнімділігін анықтау үшін сойыс салмағының көрсеткіші пайдаланылады. Сойыс салмағы – бұл килограммен көрсетілген жануардың толық өңделгеннен кейінгі (бассыз, аяқсыз және ішкі органдарсыз) жаңа сойылған ұшаның нақты массасы. 

Сойыс салмағы тұқымға, өсімге және бордақылауға байланысты ауытқиды, бордақылау мен тез жетімділігі неғұрлым жоғары болса, соғұрлым сойыс салмағы жоғары болады. Сойыс салмағы тірі салмаққа сойыс салмағы шығымының коэффициенті арқылы анықталады. Ірі қара мал мен жылқылар үшін сойыс салмағы шығымының коэффициенті 40%-дан – 70%-ға дейін, шошқалар үшін – 45%-дан – 85%-ға дейінгі, қой мен ешкілер үшін – 45%-дан – 52%-ға дейінгі шегінде, құстар үшін – 80% жуық болады. 

Vсойылып өткізілген= Vтірідей өткізілген * Ксойыс шығымы        ,                                    (3)

мұндағы
Vсойылып өткізілген– есепті айда союға өткізілген мал мен құстың жалпы сойыс                                                                                                                                                                   салмағы;
V тірідей өткізілген – есепті айда союға өткізілген мал мен құстың жалпы тірі салмағы;

К сойыс шығымы        – сойыс салмағы шығымының коэффициенті
                     5. Сауылған сиыр сүтінің көлемін есептеу
Есепті айда сауылған сиыр сүтінің көлемін есептеу үшін сауынды сиыр басының орташа саны және сүттің орташа сауымы туралы деректер пайдаланылады. 

Сауынды сиырлардың орташа саны сиыр басының жалпы санындағы үлес салмағы бойынша шағын шаруа (фермер) қожалықтарындағы және жұртшылық қожалықтарындағы іріктеме байқау деректері бойынша анықталады. Алынған үлес салмағы есепті айда табын айналымымен есептелген әр шаруашылық санатындағы сиыр басының жалпы санына таратылады.

Бір сиырдан сауылған сүттің орташа сауымы жарты жылда бір рет  шағын шаруа (фермер) қожалықтарын және жұртшылық қожалықтарын осы санаттарының әрқайсысы бойынша іріктеме байқау деректері негізінде бөлек анықталады. Осы деректерді жыл бойы соңғы жылдар қатарының ішінде қалыптасқан серпіні бойынша маусымдылықты есепке ала отырып пайдаланған жөн.
Жыл бойы бір сиырдан сауылатын сүттің орташа тәуліктік сауымы кең ауқымды ауытқиды. Тәулігіне сауылатын сүт сауымының  ең аз мөлшері қаңтар айында байқалады. Одан кейін орташа тәуліктік сүт сауымы елеулі артып, маусым-шілде айларында ең үлкен мөлшеріне жетеді. Кейінгі айларда сауымның төмендеуі байқалады. 

Сүтті өндіру бойынша ай сайынғы есептеуде ірі қара малды өсірудің жергілікті жағдайларын,  оның бағыттарын (етті, етті-сүттті, сүтті), есепті айдың климаттық жағдайларын, малды жемшөппен қамтамасыз етілгенін есепке алу қажет. 

Vсүт = Ксауынды сиыр  * U ,                                                    (4)

мұндағы
Vсүт   – есепті айда сауылған сүттің жалпы көлемі;

К сауынды сиыр  – есепті айдағы сауын сиырлардың саны;

U               – есепті айда бір сиырдан сауылған сүттің орташа сауымы.

6. Тауықтан алынған жұмыртқалар санын есептеу
Есепті айда алынған тауық жұмыртқасының саны жұмыртқалаушы тауықтың орташа саны және орташа жұмыртқалауы туралы деректер негізінде анықталады. 

Жұмыртқалаушы тауықтың орташа саны олардың жалпы тауық санындағы үлес салмағы бойынша, шаруашылықтың көрсетілген санаттарының әрқайсысы бойынша, шағын шаруа (фермер) қожалықтарындағы және жұртшылық қожалықтарындағы іріктеме байқаудың деректері бойынша бөлек анықталады. Алынған үлес салмағы есепті айда осы санаттардағы табын айналымымен анықталған жалпы тауық санына таратылады. 

Есепті айда алынған тауық жұмыртқасының саны шағын шаруа (фермер) қожалықтарын және жұртшылық қожалықтарын іріктеме байқау деректері бойынша алынған жұмыртқалауды осы санаттарының әрқайсысындағы жұмыртқалаушы тауықтың санына көбейту жолымен анықталады. Мұнын өзінде маусымдылықты есепке алу қажет, өйткені бір жұмыртқалаушы тауыққа шаққандағы орташа айлық жұмыртқа шығымы жыл бойы ауытқиды.

Бір жұмыртқалаушы тауыққа шаққанда жұмыртқаның ең аз саны ақпан айында болады. Келесі айларда ұлғайып, маусым-шілде айларында өзінің шарықтау шегіне  жетеді, одан кейін жұмыртқалаушы тауықтың жұмыртқалауы қыркүйек-қазан айларына дейін біртіндеп төмендейді. Осы айларда республиканың өңірлеріне байланысты ересек тауықтар жұмыртқалау қабілетінен айырылатын түлеу кезеңі өтеді. Қараша-желтоқсан айларында жұмыртқалауы елеулі артады, себебі осы уақытта ағымдағы жылы туылған жас тауықтар жұмыртқалауын бастайды. 

Ай сайынғы жұмыртқа өндіруді есептеу кезінде есепті айда қалыптасқан климат жағдайларын, құсты жемшөппен қамтамасыз етілгенін есепке алу қажет.

Vжұмыртқа = Ктауық мекиені* Y ,                                                    (5)

мұндағы
Vжұмыртқа        – есепті айда алынған жұмыртқаның жалпы саны;

Ккур-нес  – есепті айдағы жұмыртқалаушы тауықтың саны;

Y           – есепті айда бір жұмыртқалаушы тауықтың орташа жұмыртқалауы
                          7. Қойдан қырқылған жүн көлемін есептеу 

Өндірілген қой жүнінің жалпы көлемін қырқылуға тиісті қой саны, және бір қойдан қырқылған орташа жүн шығымы деректері негізінде алуға болады.  
Қырқылған қойдың жалпы саны шағын шаруа (фермер) қожалықтарындағы және жұртшылық қожалықтарындағы іріктеме байқау деректері бойынша қойдың жалпы санындағы үлес салмағы бойынша бөлек анықталады. Алынған үлес салмағы есепті айда осы санаттарының әрқайсысына табын айналымымен анықталған жалпы қой санынатаратылады. 

Бір қойдан қырқылған орташа жүн қырқымы санаттарының әрқайсысында шағын шаруа (фермер) қожалықтарының және жұртшылық қожалықтарының іріктеме байқау деректері бойынша бөлек анықталады. Мұнын өзінде қырқудың маусымдылығы ескеріледі. Биязы және биязылау жүнді ересек қойлар жылына бір рет – көктемде қырқылады, біркелкі емес қылшық және ұяң жүнді қойлар – жылына 2 рет: көктемде және күзде қырқылады. Жүні біркелкі емес қойдың қылшық және ұяң жүнді тұқымының төлдері (туылған жылы) күзде қырқылады  және қозы жүні алынады. 

Биязы және биязылау жүнді тұқымды ересек қойдан орташа жүн қырқымы 2-4 килограмм шегінде ауытқиды, қылшық және ұяң жүнділері тұқымға, жасқа және қойдың жүн жамылғысына байланысты 0,5-2,0 килограмм шегінде ауытқиды. 

Vжүн = Кқырқылған қой * N ,                                                    (6)

мұндағы
Vжүн        – есепті айда алынған жүннің жалпы көлемі;

К қырқылған қой – есепті айда қырқылған қойдың саны;

N              – есепті айда бір қойдан орташа жүн қырқымы.

                                     8. Алынған терінің санын анықтау 

Алынған тері саны сойылған малдың санын есептеумен бірге анықталады. Малдың барлық түрінен алынған тері саны, шошқаны қоспағанда, союға өткізілген немесе шаруашылықта сойылған және шаруашылықта жұқпайтын аурулардан өлген мал басы санынан құралады.
Тері шығымы малдың түрі бойынша анықталады. Салмағына байланысты жүнді екі топқа бөледі: ірі және шағын. Ірі теріге ересек жылқының, ірі қара малдың, бұғының, түйенің  және осы мал түрлерінің төлдерінен алынған салмағы 10 кг артық терілері жатады.  Аталған мал түрлерінің төлдерінен алынған салмағы 10 кг дейінгі терілері, сондай-ақ барлық жастағы қойлардың және ешкілердің терілері шағын терілерге жатқызылады.

Қойдың терісі қаракөл тұқымды қозылардың терілерінсіз есептеледі және елтірі қозылардың жүндері бөлек есептеледі. Қаракөл-елтірілі шикізат деп үш күнге дейінгі жасында сойылған, туылмаған және туылған қозылардан алынған, қаракөл, буданды және елтірі тұқымды қойлардың терісін атайды.

Шошқаны үй шаруашлығында сойған кезде терісі әдетте алынбайды. Ол ұшадан алынбай үйтіліп, тамаққа пайдаланылады. 

Есепті айда алынған терілердің санын есептеу кезінде кейінгі уақытта өткізудің жоқтығынан және басқа да себептерге байланысты терілердің көп бөлігі өлген малдан алынбайды және өлексесімен бірге жойылатынын ескеру қажет. Сондықтан жүн өндіруді есептегенде, өлген малдан алынатын жүн пайызын сараптау арқылы анықтап, оны жұқпайтын аурулардан өлген малдың жалпы санына көбейту қажет. 

9. Қорытынды
Шағын шаруа (фермер) қожалықтарындағы  мал шаруашылығы бойынша негізгі көрсеткіштерін ай сайынғы есептеу нәтижелері ірі және орташа шаруа (фермер) қожалықтарын ай сайынғы статистикалық байқаулары шегінде алынатын тиісті көрсеткіштеріне қосылады. Осылайша қалыптасқан деректер шаруа (фермер) қожалықтарының санаты бойынша мал шаруашылығының жағдайын тұтастай сипаттайды. 

Жұртшылық қожалықтарындағы мал шаруашылығы бойынша  есептеу деректерін және ауыл шаруашылығы кәсіпорындары бойынша есеп деректерін есепке алғанда, есепті айда шаруашылықтың барлық санаттарында мал шаруашылығы жағдайының жалпы көрінісі қалыптасады.
